
YMDDIRIEDOLAETH GIG IECHYD CYHOEDDUS CYMRU 

 
DISGRIFIAD SWYDD 

 

 
MANYLION Y SWYDD 

 

Teitl y Swydd:     Uwch-wyddonydd Epidemiolegol  
 
Band Cyflog:  Band 8a 

   
Oriau Gwaith:  37½ awr (1.0 cyfwerth ag amser llawn)  
 

Adran:    Y Ganolfan Wyliadwriaeth ar gyfer Clefydau Trosglwyddadwy (y 
Ganolfan)  

 
Is-adran:  Diogelu Iechyd 
 

Lleoliad:  Cwr y Ddinas 2, Caerdydd, ond gellid ystyried swyddfeydd eraill 
Iechyd Cyhoeddus Cymru 

      

Hyd:    Parhaol 
 

 

TREFNIADAU SEFYDLIADOL 
 

Atebol i:           Meddyg Ymgynghorol ym maes Diogelu Iechyd, y Ganolfan 
   

 

DIBEN Y SWYDD, PRIF DDYLETSWYDDAU A CHYFRIFOLDEBAU  

Mae Iechyd Cyhoeddus Cymru yn darparu gwasanaethau diogelu iechyd integredig i 

bobl Cymru, drwy ddarparu gwybodaeth a chyngor a chymryd camau i ddiogelu pobl 

rhag clefydau trosglwyddadwy a pheryglon amgylcheddol. Caiff gwasanaethau eu 

darparu drwy dimau diogelu iechyd, amrywiaeth o raglenni diogelu iechyd 

cenedlaethol, y Ganolfan Wyliadwriaeth ar gyfer Clefydau Trosglwyddadwy (y 

Ganolfan), y tîm diogelu iechyd amgylcheddol a rhwydwaith cenedlaethol o 

wasanaethau microbioleg/cyfeirio/labordai arbenigol. 

Y Ganolfan Wyliadwriaeth ar gyfer Clefydau Trosglwyddadwy yw cangen epidemioleg 

a goruchwyliaeth yr Is-adran Diogelu Iechyd.  Mae hon yn rôl uwch yn y Ganolfan 

sy'n gyfrifol am arwain gwaith adrannol gan gefnogi'r ymateb goruchwyliaeth, 

epidemioleg maes ac ymchwil i'r rhaglen BBV, STI, TB ac anghydraddoldebau a'r 

Rhaglen Iechyd Cynhwysiant Clefydau Trosglwyddadwy ehangach.  Bydd deiliad y 

swydd yn arwain timau o epidemiolegwyr a dadansoddwyr i gynnal systemau 

goruchwyliaeth presennol, datblygu systemau newydd, goruchwylio ymchwiliadau 

epidemioleg maes ac ymgysylltu mewn addysg ac ymchwil. 

 

Bydd gan ddeiliad y swydd wybodaeth ddatblygedig iawn ym maes diogelu iechyd a 

chlefydau trosglwyddadwy. Bydd yn defnyddio sgiliau datblygedig iawn mewn 

epidemioleg, ymchwil a chyfathrebu gwyddonol i greu ac arwain gwaith 

epidemiolegol, a chyfleu'r canfyddiadau i randdeiliaid, gan gynnwys y cyhoedd, 

gweithwyr iechyd proffesiynol yn Iechyd Cyhoeddus Cymru, y GIG, Byrddau Iechyd a 

Llywodraeth Cymru.  

 

Bydd gan ddeiliad y swydd rôl yn datblygu a chyflwyno hyfforddiant ar amrywiaeth o 

bynciau gwyddonol. I wneud hyn, bydd angen i ddeiliad y swydd gydgysylltu ag 

unigolion o gefndiroedd amrywiol mewn amrywiaeth o sefydliadau. 

   

Bydd angen i ddeiliad y swydd fod yn rheolwr llinell i aelodau iau o'r tîm a/neu 

gydlynu eu gwaith. Bydd angen iddo hyfforddi staff, goruchwylio neu fentora staff 

iau a dangos tasgau neu waith penodol fel sy'n ofynnol i eraill.  

  

Bydd deiliad y swydd yn cyfrannu at Strategaeth Ymchwil Iechyd Cyhoeddus Cymru 

drwy nodi bylchau gwybodaeth mewn lleoliadau gofal, a chynnal gweithgareddau 

ymchwil a datblygu a all gynnwys paratoi ceisiadau ar gyfer cyllid. Bydd disgwyl iddo 

weithio o fewn unrhyw gyllidebau a bennir gan yr adran ond bydd disgwyl iddo 

wneud argymhellion ar y dull mwyaf priodol o ddyrannu adnoddau.  

1. Cyfathrebu a chydberthnasau 

 Mae sgiliau cyfathrebu ardderchog, yn ysgrifenedig ac ar lafar, yn ofynnol er 
mwyn cael a dadansoddi gwybodaeth ystadegol gymhleth iawn. Mae angen 

sgiliau negodi ardderchog. 

 Y gallu i gyflwyno gwybodaeth gymhleth iawn ac sydd weithiau'n sensitif i 

gydweithwyr eraill ym maes diogelu iechyd, arbenigwyr iechyd y cyhoedd, staff 
clinigol a chynulleidfaoedd ac unigolion nad ydynt yn arbenigwyr 

 Gall fod angen gwneud cyflwyniadau sy'n cyfleu data ystadegol cymhleth a 

gwybodaeth iechyd / gofal iechyd arall i amrywiaeth o gynulleidfaoedd. 

 Y gallu i gyfathrebu ag aelodau eraill o'r Ganolfan ac Iechyd Cyhoeddus Cymru 

ynghyd ag amrywiaeth o grwpiau neu unigolion eraill sy'n ceisio cymorth, cyngor 
neu wybodaeth am epidemioleg, ystadegau, dulliau ystadegol, ymchwil sy'n 

gysylltiedig ag iechyd y cyhoedd, pan fydd yn ofynnol.   

 Ysgrifennu a chyfrannu at adroddiadau.  Bydd yr adroddiadau hyn yn amrywio o 
ran hyd a chymhlethdod, a byddant yn amrywio o grynodebau anffurfiol i 

adroddiadau cynhwysfawr manwl.  Bydd hefyd angen i ddeiliad y swydd allu 
crynhoi'r adroddiadau hyn a rhannu eu canfyddiadau. Bydd yn ofynnol i rai 

adroddiadau gael dadansoddiadau ystadegol cymhleth neu byddant yn cynnwys 
canfyddiadau croes, a bydd angen gallu esbonio dadansoddiadau a 
chanfyddiadau o'r fath i gynulleidfaoedd arbenigol a rhai nad ydynt yn arbenigol 

mewn ffordd sy'n eu galluogi i ddeall goblygiadau'r adroddiad. 

 Rhannu gwyliadwriaeth mewn perthynas ag iechyd y cyhoedd a sgiliau 

epidemiolegol maes yw un o brif rolau'r Ganolfan a bydd angen i ddeiliad y 
swydd helpu i ddatblygu a chyflwyno hyfforddiant. 

 Ymateb pan fydd angen i ymholiadau'r wasg ac ymholiadau eraill a phryderon 

cyffredinol y cyhoedd, ar y cyd â'r tîm cyfathrebu ac yn unol â pholisi sefydliadol. 

 Gellir galw ar ddeiliad y swydd i weinyddu holiaduron i unigolion. 

 Bydd disgwyl i ddeiliad y swydd weithio gydag aelodau'r cyhoedd/sefydliadau 
allanol e.e. wrth gynnal arolygon ac astudiaethau dadansoddol. 

 

2. Gwybodaeth, Hyfforddiant a Phrofiad  

Cymwysterau hyd at lefel gradd meistr, neu gymwysterau cyfatebol, a phrofiad: 

 Gwybodaeth arbenigol a manwl iawn am oruchwyliaeth, epidemioleg a dulliau 
dadansoddi.  

 Profiad manwl o sefydlu, datblygu a rheoli systemau goruchwyliaeth.  

 Gwybodaeth am gynnal ymchwiliadau maes ar gyfer brigiadau o glefydau 

trosglwyddadwy a phrofiad o hyn.  

 Gwybodaeth i reoli'r broses o ddatblygu a llunio adroddiadau. Mae angen sgiliau 

dehongli ac ysgrifennu adroddiadau ardderchog ar gyfer hyn, ynghyd â'r gallu i 
esbonio gwybodaeth gymhleth mewn ffyrdd syml. 

 Dangos profiad o gynnal dadansoddiadau ystadegol cymhleth, a rhannu 

canfyddiadau gyda'r gallu i gyfathrebu gwybodaeth gymhleth i arbenigwyr a'r 
rhai nad ydynt yn arbenigwyr. 

 Gwybodaeth am dechnegau rheoli prosiect. 

 Gwybodaeth i helpu i ddatblygu a darparu rhaglenni hyfforddiant mewn 
goruchwyliaeth ar gyfer iechyd y cyhoedd ac mewn epidemioleg. 

 Gwybodaeth fanwl am wahanol becynnau meddalwedd ystadegol yn ogystal â 
chronfeydd data a thaenlenni, a'r wybodaeth a'r profiad i reoli data cymhleth a 

manwl a thrin data. Bydd hyn yn cynnwys ymwybyddiaeth o dechnegau gwyddor 
data, e.e. awtomeiddio a chyflwyno gan ddefnyddio R, dysgu peirianyddol, 
echdynnu data ar y we a dadansoddi testun.  

3. Sgiliau Dadansoddi a Barnu  

 Arwain y gwaith o ymdrin â ffeithiau neu sefyllfaoedd cymhleth iawn a'u datrys, 

lle bydd angen dadansoddi, dehongli a mynegi barn i ddod o hyd i'r datrysiad 
mwyaf priodol er gwaethaf safbwyntiau croes.  

 Defnyddio sgiliau technegol a dadansoddi datblygedig yn briodol i nodi ac ymateb 

i ymholiadau'n gywir. Weithiau, efallai na fydd gwybodaeth ar gael a bydd angen 
i ddeiliad y swydd negodi/cynghori cleientiaid am ddewisiadau amgen posibl.  

 Weithiau, efallai y bydd canlyniadau'n gwrthdaro, a bydd angen i ddeiliad y 
swydd wneud penderfyniadau ynglŷn â'r dadansoddiadau a'r canlyniadau mwyaf 

priodol mewn perthynas â natur y sefyllfa a'r tybiaethau a wneir.  

 Rhoi cyngor ar yr agweddau epidemiolegol ar ddangosyddion, a all gael effaith ar 

y gwasanaethau a ddarperir ac ansawdd y gofal.  

 Gall dadansoddiadau gynnwys gwybodaeth sensitif felly bydd angen i ddeiliaid y 

swydd sicrhau y caiff dadansoddiadau eu cwblhau'n ofalus ac yn gywir. Bydd hyn 
yn cynnwys gwirio ac archwilio'r dadansoddiadau a wneir.  

 Sicrhau bod yr holl allbynnau o fewn y cyfyngiadau a bennwyd gan y Ddeddf 

Diogelu Data a bod unrhyw allbynnau'n cadw at egwyddorion Caldicott.  

4. Sgiliau Cynllunio a Threfnu 

 Bod yn gyfrifol am arwain gwaith cynllunio ar gyfer y tîm ym mhrif faes gwaith 
deiliad y swydd.  

 Sicrhau yr ymgymerir â hyfforddiant priodol a sicrhau y caiff arfarniadau eu 
cynnal mewn modd priodol ac amserol.  Helpu rheolwyr llinell o fewn y timau i 

wella a meithrin eu sgiliau a'u hyder.  

 Dirprwyo ar ran uwch-wyddonwyr eraill a meddygon ymgynghorol y Ganolfan.    

 Darparu mewnbwn epidemioleg ac arwain ymchwiliadau epidemioleg maes ar 

gyfer digwyddiadau a brigiadau o achosion 

 Darparu arweinyddiaeth ar gyfer datblygu a chynnal systemau goruchwyliaeth 

penodol.  

 Darparu arweinyddiaeth a chymorth mewn perthynas â gweithrediad y busnes 

gyda'r nod o sicrhau bod ein prosesau mor effeithlon ac effeithiol â phosibl.  

 Helpu tîm rheoli'r Ganolfan gydag agweddau ariannol (e.e. cynllunio/monitro'r 

gyllideb).  

 Cyfrannu at y gwaith o lunio cynlluniau strategol sy'n effeithio ar sefydliadau'r 

GIG. Mae hyn yn cynnwys cynlluniau hirdymor ar gyfer datblygu'r Ganolfan, gan 
gynnwys cydweithio ag asiantaethau allanol fel academyddion ym maes iechyd y 
cyhoedd, a chyflwyno'r cynllun gwaith i'w rhanddeiliaid allweddol.   

 Arwain prosiectau a thasgau penodol sy'n gysylltiedig â'r rhaglen waith.  

 Cynllunio a blaenoriaethu ei lwyth gwaith ei hun er mwyn cyrraedd terfynau 

amser tynn yn rheolaidd, gan newid gweithgareddau a gynlluniwyd yn ôl yr 
angen a sicrhau bod y gwaith a gynhyrchir o'r safon uchaf.  

 Rheoli gwyddonwyr epidemiolegol/dadansoddwyr gwybodaeth ar lefel Bandiau 7, 

6 a 5 fel y bo'n briodol, gan sicrhau eu bod yn cael yr adnoddau sydd eu hangen 
i gyflawni eu dyletswyddau.  

 Goruchwylio'r gwaith o ddatblygu gwyddonwyr epidemiolegol a dadansoddwyr 
gwybodaeth yn unol â chynllun datblygu personol.  

 Adolygu arferion gwaith cyfredol yn barhaus, gan wneud argymhellion i eraill a 
gwneud gwelliannau, e.e. uwchraddio/datblygu systemau o fewn y tîm.  

 Bod yn gyfrifol am drefnu, rheoli a neilltuo ei amser ei hun i gwblhau tasgau a 
phrosiectau i ddatblygu cynhyrchion gwybodaeth.  

 Gweithio heb oruchwyliaeth ar brosiectau cenedlaethol a lleol ar yr un pryd.  

 Rheoli a datblygu adnoddau gwybodaeth allweddol (er enghraifft cyhoeddi 

adroddiadau'n electronig ac ar bapur, cynghori ar ansawdd data a dehongliadau 
data).  

5. Sgiliau Corfforol 

 Sgiliau bysellfwrdd uwch. 

 Mae angen sgiliau canolbwyntio da. 

 Ymchwiliadau maes gan gynnwys ymweliadau safle ac ymweliadau achlysurol ag 

aelodau o'r cyhoedd. 

6. Cyfrifoldeb am Ofal Cleifion/Cleientiaid 

 Mae'n bosibl y bydd angen i ddeiliad y swydd gyfrannu at ganllawiau a thaflenni 

gwybodaeth i gleifion, perthnasau a gofalwyr.  

7. Cyfrifoldeb am Weithredu Datblygiadau o ran Polisi/Gwasanaeth 

 Cyfrannu at ddatblygiad strategol y Ganolfan. 

 Rheoli perfformiad gwyddonwyr epidemiolegol a dadansoddwyr gwybodaeth. 

 Helpu i ddatblygu arferion a gweithdrefnau safonol, rhoi datblygiadau newydd ar 
waith, yn enwedig mewn perthynas ag agweddau ar reoli ac effeithiolrwydd, 

asesu effaith newidiadau ac awgrymu addasiadau priodol i brosesau a 
methodolegau.  

 Monitro ansawdd y gwaith a chymryd camau priodol i fynd i'r afael ag unrhyw 

feysydd lle y gellir gwella safonau. 

 Adolygu a datblygu ei waith ei hun yn weithredol yn erbyn cynllun datblygu 

personol ac awgrymu meysydd dysgu a datblygu.  

8. Cyfrifoldeb am Adnoddau Ariannol a Ffisegol  

 Rhoi cymorth i dîm rheoli'r Ganolfan mewn perthynas â materion yn ymwneud â 

chyllideb y tîm.  

 Cymeradwyo gwariant yn unol â chyfarwyddiadau ariannol sefydlog (hyd at 

£1,000).  

 Cyflawni dyletswydd gofal bersonol mewn perthynas â chyfarpar ac adnoddau. 

9. Cyfrifoldeb am Adnoddau Dynol 

 Pennu amcanion personol a chyfrannu at ei gynllun datblygu personol ei hun, 

gan nodi anghenion dysgu a diddordebau a sut i fynd i'r afael â'r rhain.   

 Bod yn rheolwr llinell ar wyddonwyr epidemiolegol a dadansoddwyr gwybodaeth 

yn ôl yr angen. Mae hyn yn cynnwys rheoli perfformiad a phennu amcanion.  

 Bod yn gyfrifol am ddatblygu staff drwy hyfforddiant un i un neu gefnogi 

sesiynau hyfforddi/datblygiad proffesiynol parhaus o fewn y sefydliad.  

 Goruchwylio myfyrwyr neu gydweithwyr newydd, gan gynnig cyngor a 

hyfforddiant lle y bo angen.  

 Nodi ac adrodd ar broblemau gwirioneddol neu bosibl yn y gweithle a all beri risg 
i iechyd a diogelwch staff ac ymwelwyr.  

 Y gallu i ddangos esiampl yn y Ganolfan, gan arwain a datblygu staff iau.  

10. Cyfrifoldeb am Adnoddau Gwybodaeth  

 Lle y bo angen, paratoi achosion busnes ar gyfer caffael meddalwedd i wella a 
datblygu galluoedd y Ganolfan.  

 Cyflawni rôl arweiniol ar gyfer system(au) goruchwyliaeth penodol.  

 Bydd angen i ddeiliad y swydd sicrhau y caiff manylion personol unigolion eu 

diogelu mewn unrhyw system adrodd, gan y bydd yn delio â gwybodaeth a all 
adnabod cleifion, yn unol â pholisïau'r sefydliad  

11. Cyfrifoldeb am Ymchwil a Datblygu  

 Arwain y gwaith o ddatblygu ffyrdd newydd o ddadansoddi data ac ehangu'r 
amrywiaeth o ddadansoddiadau. Bydd hyn yn ofyniad parhaus.  

 Gwneud cyfraniad allweddol at y gwaith o ddatblygu ffyrdd newydd o 
ddadansoddi data ac ehangu'r amrywiaeth o ddadansoddiadau. Bydd hyn yn 

ofyniad parhaus.  

 Rhoi cyngor ar amrywiaeth o faterion epidemiolegol ym maes diogelu iechyd yn 
ymwneud â chyflwyno a lledaenu dadansoddiadau.  

 Cyfrannu at y gwaith o ddatblygu a/neu ddefnyddio dulliau newydd o 
ddadansoddi a/neu ddehongli data.  

 Cyfrannu at yr agweddau epidemiolegol ar erthyglau i'w cyflwyno i gyhoeddiadau 

a adolygir gan gymheiriaid 

 Cynnal a chefnogi gwaith ymchwil ar y cyd â chydweithwyr academaidd, fel y 

bo'n briodol.  

 Cyfrannu at archwiliadau a phrosesau rheoli ansawdd mewn perthynas â gwaith 
y tîm dadansoddi gyda'r nod o wella gwasanaethau.  

12. Rhyddid i Weithredu 

 Sefydlu a dehongli polisïau a gweithdrefnau cenedlaethol, proffesiynol a 

sefydliadol a'u rhoi ar waith, gan gynghori Iechyd Cyhoeddus Cymru ar faterion 
epidemiolegol/ystadegol lle y bo'n briodol ar ran y Ganolfan. Er enghraifft, bydd 
deiliad y swydd yn allweddol i sicrhau y caiff polisïau cenedlaethol yn ymwneud â 

llywodraethu gwybodaeth ac egwyddorion Caldicott eu hadlewyrchu'n briodol yng 
ngweithdrefnau'r Ganolfan ar gyfer dadansoddi a sicrhau ansawdd allbynnau.  

 Heb fawr ddim goruchwyliaeth, bydd deiliad y swydd yn gwneud penderfyniadau 
ynglŷn â'r ffordd orau o gyflawni amcanion y cytunwyd arnynt, yn unol â 
pholisïau proffesiynol neu sefydliadol cyffredinol.  

 Rheoli ei waith ei hun a gwaith eraill er mwyn sicrhau y caiff terfynau amser eu 
cyrraedd a bod y gwaith a gyflawnir o'r safon uchaf.  

 Defnyddio ei fenter a'i allu ei hun i weithredu'n annibynnol oherwydd yr 
amrywiaeth o wybodaeth a dadansoddiadau sydd eu hangen, ond gan geisio 

cyngor yn ôl yr angen.  

13. Ymdrech Gorfforol 

 Bydd cyfran fawr o'r gwaith yn cael ei wneud ar gyfrifiadur, felly bydd angen 

eistedd mewn safle cyfyngedig, yn defnyddio'r bysellfwrdd, am y mwyafrif o'r 
dydd.  

 Bydd angen eistedd am gyfnodau hir mewn cyfarfodydd.  

 Bydd angen symud/codi eitemau trwm ar adegau, e.e. bocsys.  

14. Ymdrech Feddyliol 

 Bydd angen canolbwyntio'n galed am gyfnodau hir ar dasgau â therfynau amser 

tynn, er enghraifft wrth gynnal dadansoddiadau ystadegol, cyflawni 
trawsffurfiadau a chyfrifiadau ar amrywiaeth o setiau data mawr a manwl, trin 

data ailadroddus gan ddefnyddio nifer o becynnau meddalwedd gwahanol ar yr 
un pryd lle mae angen canolbwyntio am gyfnodau hir o amser.  

 Bydd ceisiadau annisgwyl mynych gan uwch-aelodau o staff neu randdeiliaid i 

ymateb i geisiadau uniongyrchol am gymorth neu geisiadau brys am wybodaeth.  

15. Ymdrech Emosiynol  

 Bydd amgylchiadau emosiynol neu sy'n peri gofid yn codi weithiau mewn 
perthynas â gweithdrefnau disgyblu a chwyno. Lle y bo'n berthnasol, bydd angen 

delio â materion yn ymwneud ag arfarniadau staff, perfformiad staff, a lle y bo 
angen, materion disgyblu.  

 Bydd angen dangos empathi tuag at anghenion aelodau eraill o staff.  

16. Amodau Gweithio 

 Bydd angen defnyddio uned arddangos weledol am y rhan fwyaf o'r dydd.  

 Mae'n bosibl y bydd angen i ddeiliad y swydd deithio i gyfarfodydd/digwyddiadau 
ledled Cymru ac ardaloedd eraill, gan gynnwys y tu hwnt i'r DU.  

  
Gwiriad y Gwasanaeth Datgelu a Gwahardd 
 

Bydd angen i ddeiliad y swydd gael gwiriad gan y Gwasanaeth Datgelu a Gwahardd.  

 
 

 
CYMHWYSEDD 
 

Byddwch yn gyfrifol am gyfyngu ar eich gweithredoedd i'r rhai rydych yn teimlo'n 

gymwys i'w cyflawni.  Os oes gennych unrhyw amheuon am eich cymhwysedd yn 
ystod eich dyletswyddau, dylech siarad â'ch rheolwr llinell / goruchwylydd ar 
unwaith. 
 

 
GWEITHIWR IECHYD PROFFESIYNOL COFRESTREDIG  
 

Mae'n rhaid i holl gyflogeion yr Ymddiriedolaeth y mae'n ofynnol iddynt gofrestru â 

chorff proffesiynol, i'w galluogi i weithio o fewn eu proffesiwn, gydymffurfio â'u cod 
ymddygiad a gofynion eu cofrestriad proffesiynol. 
 

 
GORUCHWYLIAETH 
 

Lle bydd y sefydliad proffesiynol priodol yn nodi gofyniad mewn perthynas â 
goruchwyliaeth, cyfrifoldeb deiliad y swydd fydd sicrhau y cydymffurfir â'r gofyniad 
hwn.  Os bydd gennych unrhyw amheuon am fodolaeth gofyniad o'r fath, siaradwch 

â'ch rheolwr. 
 

 
RHEOLI RISG 

 

Mae cyflawni rôl ragweithiol o ran rheoli risg ym mhob agwedd ar eu gweithredoedd 

yn elfen safonol o rôl a chyfrifoldeb holl staff yr Ymddiriedolaeth. Mae hyn yn golygu 
asesu risg pob sefyllfa, cymryd y camau gweithredu priodol ac adrodd ar bob 
digwyddiad, damwain fu bron â digwydd a pherygl. 
 

 
RHEOLI COFNODION 

Fel un o gyflogeion Ymddiriedolaeth GIG Iechyd Cyhoeddus Cymru, rydych yn 
gyfreithiol gyfrifol am yr holl gofnodion rydych yn eu casglu, yn eu creu neu'n eu 

defnyddio fel rhan o'ch gwaith o fewn yr Ymddiriedolaeth (yn cynnwys iechyd y claf, 
gwaith ariannol, personol a gweinyddol), boed hynny ar bapur neu ar gyfrifiadur. 
Caiff pob cofnod o'r fath ei ystyried yn gofnod cyhoeddus ac mae dyletswydd 

cyfrinachedd gyfreithiol arnoch i ddefnyddwyr gwasanaethau (hyd yn oed ar ôl i 
gyflogai adael yr Ymddiriedolaeth). Dylech ymgynghori â'ch rheolwr os bydd 
gennych unrhyw amheuon o ran y broses gywir o reoli'r cofnodion rydych yn 

gweithio â nhw. 
  

 
GOFYNION IECHYD A DIOGELWCH 

 

Mae dyletswydd gofal statudol ar holl gyflogeion yr Ymddiriedolaeth i ofalu am eu 
diogelwch personol eu hunain a diogelwch personol eraill y gall eu gweithredoedd 
neu hepgoriadau effeithio arnynt.  Mae'n ofynnol i gyflogeion gydweithredu â 

rheolwyr er mwyn galluogi'r Ymddiriedolaeth i gyflawni ei ddyletswyddau cyfreithiol 
ei hun ac i adrodd ar unrhyw sefyllfaoedd peryglus neu offer diffygiol. 
 

 
DATGANIAD HYBLYGRWYDD 

 

Dim ond amlinelliad o'r swydd a geir yn y disgrifiad swydd hwn ac felly nid yw'n 
gatalog union gywir o ddyletswyddau a chyfrifoldebau.  Felly, bwriedir i'r disgrifiad 
swydd fod yn hyblyg a gellir ei adolygu a'i ddiwygio yn sgil newidiadau mewn 

amgylchiadau, yn dilyn ymgynghoriad â deiliad y swydd. 
 

 
CYFRINACHEDD 

 

Mae'n ofynnol i holl gyflogeion yr Ymddiriedolaeth sicrhau cyfrinachedd aelodau'r 

cyhoedd (cleifion, menywod iach a defnyddwyr gwasanaethau ac ati) ac aelodau o 
staff yn unol â pholisïau'r Ymddiriedolaeth. 
 

 
Dyddiad Paratoi: 12/10/2020 
 
Paratowyd gan:           Chris J Williams, Meddyg Ymgynghorol yn y Ganolfan 
Wyliadwriaeth ar gyfer Clefydau Trosglwyddadwy a Mari Morgan, Uwch-wyddonydd 
 

 
Mae Ymddiriedolaeth GIG Iechyd Cyhoeddus Cymru yn amgylchedd di-fwg. 

YMDDIRIEDOLAETH GIG IECHYD CYHOEDDUS CYMRU 
 

MANYLEB PERSON 
AT DDIBENION RECRIWTIO   

 
Teitl y Swydd:          Uwch-wyddonydd Epidemiolegol Band: 8a 

 

  
HANFODOL  

 
DYMUNOL  

DULL ASESU 

 
CYMWYSTERAU 

 
 

 Gradd israddedig, neu gymhwyster 
cyfatebol, mewn disgyblaeth rifol, 
gwyddonol neu sy'n gysylltiedig ag 
iechyd.  

 Cymhwyster Meistr mwn epidemioleg, 
iechyd y cyhoedd neu faes cysylltiedig, 
neu brofiad cyfatebol.  

 Hyfforddiant/profiad ar lefel uwch ym 
maes iechyd y cyhoedd, diogelu iechyd 
neu epidemioleg.   

 Tystiolaeth o 
gymhwyster/hyfforddi
ant ym maes rheoli 
rhaglenni neu 
brosiectau  

 Tystiolaeth o 
hyfforddiant ar 
reoli/arwain 

Ffurflen gais 
Cyfweliad 
Tystysgrif  

 
PROFIAD 

 
 

 Y gallu i ddangos profiad helaeth o 
ddefnyddio setiau data mawr a 
chymhleth iawn ar iechyd y cyhoedd a 
materion cysylltiedig i ateb cwestiynau 
epidemiolegol neu sy'n gysylltiedig ag 
iechyd a dylunio a datblygu systemau 
gwyliadwriaeth.  

 Profiad o ddulliau ymchwilio mewn 
perthynas ag epidemioleg maes.  

 Profiad o dasgau cynllunio gwaith tîm 
cymhleth. 

 Profiad o weithio ym maes iechyd y 
cyhoedd, y GIG neu faes cysylltiedig.  

 Profiad o rannu gwybodaeth â staff 
clinigol ac anghlinigol, partneriaid allanol 
a'r cyhoedd.  

 Profiad o hyfforddi a datblygu eraill.  

 Ysgrifennu cyhoeddiadau a adolygir gan 
gymheiriaid.  

 Cyflwyno papurau mewn cynadleddau, 
seminarau ac ati.  

 Profiad o ysgrifennu mewn amrywiaeth o 
arddulliau, o grynodebau byr i 
adroddiadau technegol manwl.  

 Profiad o ymchwilio a 
datblygu 

 Profiad o reoli llinell, 
datblygu a hyfforddi 
staff.  

 Profiad o reoli 
rhaglenni a 
phrosiectau.  

 

Ffurflen gais 
Cyfweliad 

Cyfeiriadau 

HANFODOL  

 
DYMUNOL  

DULL ASESU  

 
SGILIAU 

 

 Rhifog iawn a sgiliau uwch ym maes 
dadansoddi epidemiolegol ac ystadegol a 
dehongli data.   

 Sgiliau ysgrifennu adroddiadau.  

 Sgiliau llythrennedd cyfrifiadurol 
ardderchog, gan gynnwys sgiliau uwch 
mewn perthynas â rhaglenni Microsoft 
Office.  

 Y gallu i ymgysylltu a negodi â 
rhanddeiliaid i ddeall gofynion 
gwasanaeth a'u bodloni.  

 Y gallu i lunio a rhoi cyflwyniadau 
cymhleth i gynulleidfaoedd mawr.  

 sgiliau rhyngbersonol a chyfathrebu 
ardderchog a'r gallu i ddylanwadu a 
negodi ar lefel leol, rhanbarthol a 
chenedlaethol.  

 Tystiolaeth o sgiliau rheoli pobl.  

 Tystiolaeth o'r gallu i 
gyrraedd terfynau 
amser tynn a heriol, 
gan reoli nifer o 
ddarnau cymhleth o 
waith ar yr un pryd.  

 Sgiliau ymchwiliadau 
maes gan gynnwys 
cyfweld â chleifion a 
chynnal ymweliadau 
safle.  
 

Ffurflen gais 
Cyfweliad 

Cyfeiriadau 

 
GWYBODAETH 

 

 Gwybodaeth ddatblygedig am 
egwyddorion epidemiolegol a'r ffordd y 
cânt eu cymhwyso at systemau rheoli a 
gwyliadwriaeth ar gyfer clefydau 
trosglwyddadwy.  

 Gwybodaeth a phrofiad o feddalwedd 
gyfrifiadurol gymhleth, fel R studio, SQL, 
systemau ystadegol neu GIS, i 
gynhyrchu dadansoddiadau 
epidemiolegol cymhleth o ddata ar 
iechyd y cyhoedd a data cysylltiedig.  

 Dealltwriaeth glir o faterion cyfredol a 
pharhaus ym maes iechyd y cyhoedd ac 
epidemioleg.  

 Gwybodaeth am ddiogelu data a 
materion cyfrinachedd.  

 Gwybodaeth a phrofiad o dechnegau a 
gweithdrefnau ystadegol, a'r ffordd y cânt 
eu defnyddio ym maes epidemioleg a 
goruchwyliaeth ar gyfer iechyd y 
cyhoedd.  

 

 Gwybodaeth am 
dechnegau rheoli ac 
arwain. 

 Gwybodaeth am 
ddulliau gweithredu 
ym maes gwyddor 
data. 

 Gwybodaeth am 
fiowybodeg a 
genomeg.  

Ffurflen gais 
Cyfweliad 

Cyfeiriadau 

PRIODOLEDDAU 

PERSONOL 
(Amlwg) 

 

 Y gallu i weithio'n annibynnol, gyda 
rhywfaint o gyfarwyddyd gan y rheolwr 
llinell, â dealltwriaeth gadarn o bolisïau 
ac egwyddorion cyffredinol yn ogystal â 
bod yn aelod o dîm Cymru gyfan a 
chyfrannu ato.  

 Natur gydwybodol a'r gallu i weithio'n dda 
fel rhan o dîm, ynghyd â'r gallu i 
ymgysylltu â phobl ar bob lefel.  

 Y gallu i ymgymryd â thasgau gwahanol 
ar yr un pryd mewn amgylchedd sy'n 
newid yn barhaus, ynghyd â'r gallu i 
flaenoriaethu, cynllunio a rheoli llwyth 
gwaith, gan reoli nifer o ddarnau 
cymhleth o waith/prosiectau a gweithio i 
derfynau amser.  

 Y gallu i arwain a chefnogi aelodau tîm, 
yn enwedig pan fyddant dan bwysau.  

 Y gallu i ddelio â materion personél a 
rheoli perfformiad.  

 Y gallu i negodi'n effeithiol â defnyddwyr 
gwasanaethau a all fod yn anodd.  

 Parodrwydd i 
ddatblygu ymhellach 
ac i arwain eraill wrth 
addasu i newid.  

 
 

Ffurflen gais 
Cyfweliad 

Cyfeiriadau 

 
ARALL  

(Rhowch Fanylion) 
 

 Parodrwydd i deithio a mynychu 
cyfarfodydd.  

 Agwedd hyblyg at waith i ddiwallu 
anghenion y gwasanaeth.  

 Teithio rhwng 
safleoedd lle y bo 
angen.  

 Siaradwr Cymraeg 

Ffurflen gais 
Cyfweliad 

 

 
Dyddiad paratoi: 
 

12/10/2020 Paratowyd 
gan:  

Chris J Williams, Meddyg Ymgynghorol 
yn y Ganolfan Wyliadwriaeth ar gyfer 
Clefydau Trosglwyddadwy 
a Mari Morgan, Uwch-wyddonydd 
 

 


